ԱՄՓՈՓԱԹԵՐԹ
«ԾԱՌԱՅՈՒԹՅՈՒՆՆԵՐԻ ԱԶԱՏ ԱՌԵՎՏՐԻ, ՀԻՄՆԱԴՐՄԱՆ, ԳՈՐԾՈՒՆԵՈՒԹՅԱՆ և ՆԵՐԴՐՈՒՄՆԵՐԻ ԻՐԱԿԱՆԱՑՄԱՆ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ արդարադատության նախարարություն
	22.05.2023թ.

	
	N 19995-2023

	Նախագիծը չի պարունակում Հայաստանի Հանրապետության օրենքին հակասող նորմեր, սակայն պարունակում է օրենքի փոփոխություն կամ նոր օրենքի ընդունում նախատեսող նորմեր:
Մասնավորպես՝ Նախագծի 1-ին հոդվածի 1-ին մասի 10-րդ, 16-րդ և 20-րդ կետերում օգտագործվող տերմինները ՀՀ օրենսդրությամբ կարգավորված չեն, ուստի առաջարկվում է «Առևտրի և ծառայությունների մասին» օրենքում լրացնել «ծառայության բացառիկ մատակարար», «ծառայության մենաշնորհային մատակարար», իսկ «Արժութային կարգավորման և արժութային վերահսկողության մասին» օրենքում՝ «ազատ օգտագործվող արժույթ» տերմինների հասկացությունները: 
[bookmark: bookmark42]Բացի այդ՝ ՀՀ օրենսդրությունում բացակայում է նաև Նախագծի 33-րդ հոդվածով սահմանված «Էքսպրոպրիացիա (սեփականազրկում)» տերմինը:
Միաժամանակ հայտնում եմ, որ ՀՀ լիազոր մարմնի կողմից ԱՊՀ մասնակից այլ պետությունների լիազոր մարմնին անձնական տվյալներ փոխանցելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 1-ին, 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին, 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում ևս Նախագիծը ենթակա կլինի վավերացման:
	Ընդունվել է

	2. ՀՀ ֆինանսների նախարարություն
	26․05․2023թ.

	
	N 20920-2023

	«Ծառայությունների ազատ առևտրի, հիմնադրման, գործունեության և ներդրումների իրականացման մասին» համաձայնագրի նախագծում (այսուհետ՝ Նախագիծ) առկա են դրույթներ (մասնավորապես՝ 32-րդ «Վնասի փոխհատուցումը» հոդված), որոնցով սահմանված պայմանների ի հայտ գալու դեպքում կարող է ՀՀ պետական բյուջեից լրացուցիչ ծախսերի հատկացման անհրաժեշտություն առաջանալ:
[bookmark: bookmark10]Միաժամանակ, Նախագծի ընդունման ազդեցությունը բյուջեի եկամուտների վրա կլինի բացասական, քանի որ Նախագծի մի շարք հոդվածներով սահմանված են լիցենզիաներ, թույլտվություններ կամ որակավորման պահանջներ չկիրառելու դրույթներ (Նախագծի Հավելված Ե-ի «Ֆինանսական ծառայությունների առևտուրը» դրույթը), ինչպես նաև առավել բարենպաստության ռեժիմներ կիրառելու սկզբունքներ (մասնավորապես՝ 14-րդ «Առավել բարենպաստության ռեժիմը» հոդված):
	Ընդունվել է 
Համաձայնագիրը «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետով նախատեսված հիմքով համաձայնագիրը կներկայացվի Ազգային ժողովի վավերացմանը։

	3. ՀՀ առողջապահության նախարարություն
	25.05.2023թ.

	
	N 01/8894-2023

	«Լիցենզավորման մասին» ՀՀ օրենքի 3-րդ հոդվածի 5-րդ պարբերությամբ սահմանված է «լիցենզավորված անձ` իրավաբանական կամ ֆիզիկական անձ կամ անհատ ձեռնարկատեր, ինչպես նաև պետական կամ տեղական ինքնակառավարման մարմին չհանդիսացող պետական կամ համայնքի հիմնարկ, որն օրենքով սահմանված կարգով ստացել է լիցենզավորման ենթակա գործունեությամբ զբաղվելու լիցենզիա» հասկացությունը: Միաժամանակ սույն օրենքի 7-րդ հոդվածի 1-ին մասով սահմանված է` «լիցենզավորման ենթակա գործունեության տեսակներով զբաղվելու իրավունք ունեն իրավաբանական և ֆիզիկական անձինք, ինչպես նաև անհատ ձեռնարկատերը»: 
ՀՀ «Քաղաքացիական օրենսգրքի» 61-րդ հոդվածի 2-րդ մասը սահմանում է, որ ներկայացուցչությունները և մասնաճյուղերն իրավաբանական անձինք չեն ու գործում են իրավաբանական անձի հաստատած կանոնադրությունների հիման վրա: 
Վերոգրյալի մեկնաբանությունից պարզ է դառնում, որ կազմակերպությունների ներկայացուցչությունները և մասնաճյուղերը Հայաստանի Հանրապետությունում չեն կարող ստանալ լիցենզավորման ենթկա գործունեության իրականացման լիցենզիաներ:
Ելնելով վերոնշյալից` հայտնում ենք, որ «Ծառայությունների ազատ առևտրի, հիմնադրման, գործունեության և ներդրումների իրականացման մասին» Համաձայնագրի 16-րդ հոդվածի 1-ին մասի «դ» և 18-րդ հոդվածի 1-ին մասի «բ» պարբերությունների դրույթները լրացուցիչ պարզաբանման կարիք ունեն:
	
Չի ընդունվել

Համաձայնագրի 16-րդ հոդվածի 1-ին մասի «դ» և 18-րդ հոդվածի 1-ին մասի «բ» կետերը չեն ենթադրում մասնաճյուղերի կամ ներկայացուցչությունների կողմից լիցենզիաների ստացման հնարավորություն։






	4. ՀՀ կադաստրի կոմիտե
	24.05.2023թ.

	
	N 20530-2023

	«Ծառայությունների ազատ առևտրի, հիմնադրման, գործունեության և ներդրումների իրականացման մասին» համաձայնագրի նախագծի Հավելված Բ-ում 
«Հայաստանի Հանրապետության տարածքում գնահատման գործունեության տեսակով կարող են զբաղվել Հայաստանի Հանրապետության օրենսդրությամբ սահմանված կարգով որակավորման վկայական ստացած ֆիզիկական անձինք՝ Հայաստանի Հանրապետության օրենսդրությամբ սահմանված կարգով որպես անհատ ձեռնարկատեր գրանցվելուց հետո և իրավաբանական անձինք՝ համապատասխան որակավորում ունեցող առնվազն մեկ աշխատակցի առկայության դեպքում» նախադասությունը փոխարինել «Հայաստանի Հանրապետության տարածքում գնահատման գործունեության տեսակով կարող են զբաղվել Հայաստանի Հանրապետության օրենսդրությամբ սահմանված կարգով գնահատողի որակավորման վկայական ստացած ֆիզիկական անձինք, որոնք հաշվառված են լիազոր մարմնում, և գնահատման կազմակերպությունը կամ անհատ ձեռնարկատերը, որը սույն օրենքով սահմանված կարգով հաշվառված է լիազոր մարմնի կողմից» նախադասությամբ:
	

Ընդունվել է։ Ուղարկվել է համաձայնեցման։














	5. Հեռուստատեսության և ռադիոյի հանձնաժողով
	23.05.2023թ.

	
	N 20427-2023

	«Տեսալսողական մեդիայի մասին» օրենքի 15-րդ հոդվածի 1-ին մասը սահմանում է. Հեռարձակողների հիմնադրման (ստեղծման) ժամանակ կամ դրանից հետո օտարերկրյա կապիտալի մասնակցության բաժինը չպետք է տվյալ կազմակերպության որոշումների ընդունման համար անհրաժեշտ բաժնեմասերի հիսուն տոկոսին հավասար կամ հիսուն տոկոսից ավելի լինի, եթե այլ բան նախատեսված չէ միջազգային պայմանագրով»:
Ելնելով վերոգրյալից, առաջարկում եմ, Նախագծին կից՝ Հավելված Գ-ի «Հիմնադրում և գործունեություն» 3-րդ գլխին վերաբերվող բացառումների ցանկի («II. Ոլորտային պարտավորություններ») երկրորդ սյունակում (Շուկային հասանելիության սահմանափակումները (27-րդ հոդված) «հիսուն» բառից հետո ավելացնել «տոկոսին հավասար կամ» բառերը՝ համապատասխանեցնելով «Տեսալսողական մեդիայի մասին» օրենքի 15-րդ հոդվածի 1-ին մասին։
	Ընդունվել է։ Ուղարկվել է համաձայնեցման։


	6.  ՀՀ ներքին գործերի նախարարության միգրացիայի և քաղաքացիության ծառայություն
	23.05.2023թ.

	
	N 20427-2023

	«Ծառայությունների ազատ առևտրի, հիմնադրման, գործունեության և ներդրումների իրականացման մասին» համաձայնագրի նախագծի վերաբերյալ Միգրացիայի և քաղաքացիության ծառայությունը դիտարկումներ և առաջարկություններ չունի։
	Ընդունվել է։

	7.  ՀՀ Շրջակա միջավայրի նախարարություն
	26.05.2023թ.

	
	N 20884-2023

	«Ծառայությունների ազատ առևտրի, հիմնադրման, գործունեության և ներդրումների իրականացման մասին» համաձայնագրի նախագծի վերաբերյալ Միգրացիայի և քաղաքացիության ծառայությունը դիտարկումներ և առաջարկություններ չունի։
	Ընդունվել է։

	8.  Պետական գույքի կառավարման կոմիտե
	23.05.2023թ.

	
	N 20375-2023

	«Ծառայությունների ազատ առևտրի, հիմնադրման, գործունեության եւ ներդրումների իրականացման մասին» համաձայնագրի նածագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է։

	9.  ՀՀ քաղաքաշինության կոմիտե
	23.05.2023թ.

	
	N 20412-2023

	«Ծառայությունների ազատ առևտրի, հիմնադրման, գործունեության և ներդրումների իրականացման մասին» համաձայնագրի նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	Ընդունվել է։

	10. ՀՀ արտաքին գործերի նախարարություն
	[bookmark: _GoBack]31.05.2023թ.

	
	N 21607-2023

	Հայաստանի Հանրապետությունը շարունակում է ակտիվ մասնակցություն ունենալ ԱՊՀ շրջանակներում իրականացվող համագործակցության տարբեր ծրագրերի համաձայնեցման, նախապատրաստման և իրականացման գործընթացներում, ինչը պայմանավորված է՝ տնտեսական, հումանիտար, քաղաքական, ռազմաքաղաքական և այլ ոլորտներում Հայաստանի Հանրապետության շահերով: Հայաստանի Հանրապետությունն ԱՊՀ շրջանակներում 2011թ. հոկտեմբերի 18-ին ստորագրել է «Ազատ առևտրի գոտու մասին» պայմանագիրը:
«ԱՊՀ մասնակից պետությունների՝ ծառայությունների ազատ առևտրի, հիմնադրման, գործունեության և ներդրումների իրականացման մասին» համաձայնագիրը (այսուհետ՝ Համաձայնագիր) միտված է 2011թ. հոկտեմբերի 18-ի վերոնշյալ պայմանագրով նախատեսված կարգավորումների կիրառման շրջանակի ընդլայնմանը՝ տարածելով այն նաև ծառայությունների վրա։ Ուստի, Համաձայնագրի ստորագրումը նաև կարող է նպաստել նշյալ ոլորտում ԱՊՀ ձևաչափով ծավալվող փոխգործակցության հետագա զարգացմանը:
Համաձայնագրով նաև կարգավորվում են ծառայությունների անդրսահմանային առևտուրն, ընկերությունների ստեղծման և գործունեության ոլորտը, մասնակից պետությունների տարածքներով ֆիզիկական անձանց տեղաշարժի և ժամանակավոր գտնվելու հետ կապված հարցերի ողջ շրջանակն, ինչպես նաև ներդրումային գործունեությունը։
Համաձայնագրում ներդրումների, ինչպես նաև ընկերությունների ստեղծման և գործունեության ոլորտները կարգավորող դրույթների առկայությունը նպատակ ունի նպաստել համաձայնագրի մասնակից պետություններում գործարար միջավայրի բարելավմանը և խթանել ներդրումային հոսքերը։
Համաձայնագրի ստորագրմամբ ենթադրվում է, ընդհանուր առմամբ, ներդրումային գործունեության պայմանների ազատականացում։
Բացի այդ, նշյալ համաձայնագրի մաս հանդիսացող առանձին հավելվածներով կարգավորվում են ֆինանսական, ինչպես նաև հեռահաղորդակցության ոլորտներում ծառայությունների առևտրի առանձնահատկությունների հետ կապված հարցերը։
Ելնելով վերոգրյալից՝ «ԱՊՀ մասնակից պետությունների՝ ծառայությունների ազատ առևտրի, հիմնադրման, գործունեության և ներդրումների իրականացման մասին» համաձայնագրի ստորագրումը համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին։
Ելնելով վերոնշյալից և «Միջազգային պայմանագրերի մասին» օրենքի 7-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում վերոհիշյալ Համաձայնագրի ստորագրումը:
	Ընդունվել է։



